
Sazetak

Zvanicni prodor elemenata romantizma u bosnjacku knjizevnost desit ce
se tek osamdesetih godina 19. stoljeca, nakon austrougarske okupacije i
perioda tzv. gluhog doba u knjizevnom stvaranju Bosnjaka.

Ipak, pogresno bi bilo zakljuciti kako se udio bosnjacke tradicije u korpu-
su djela usmene knjizevnosti juznoslavenskih naroda moze pratiti tek od
kraja 19. stolje¢a. Zapravo, bosnjacka tradicija neizostavan je dio usme-
noknjizevnih kretanja na juzZnoslavenskom prostoru od samih pocetaka
njenog biljeZenja, bez obzira na ¢injenicu da su Bosnjaci, kao islamizirani
slavenski etnos, bili duhovno i kulturno izolirani od zapadnoevropskog —
u osnovi krs¢anskog — kulturnog prostora tokom vise stoljeca osmanske
uprave u Bosni.

U radu koji slijedi bit ¢e rijeci o tome kako je bosnjacka usmenoknjizev-
na tradicija, a s njom i bosnjacka knjizevnost uopée, ne samo postojala za
vrijeme osmanskog perioda nego je igrala i znacajnu ulogu u knjiZevnim
strujanjima juznoslavenskog folklornog romantizma, omoguéivsi tako bos-
njackoj knjizevnosti znacajno participiranje u juznoslavenskoj interliterar-
noj zajednici.

Kljuéne rijeci: romantizam, folklorni romantizam, usmenoknjizevna tradi-
cija, juznoslavenska interliterarna zajednica

Uvod

Prvu polovinu 19. stoljeca, kada se deSavaju najvazniji procesi i kre-
tanja romantizma — kako u evropskim okvirima tako, manje-vise, i
na juznoslavenskom prostoru — Bosna jo$ Zivi pod vla§¢u Osmansko-
ga carstva, a njen najbrojniji, islamizirani' slavenski etnos u duhov-
nom okrilju orijentalno-islamskog kulturno-civilizacijskog kruga, bez
mnogo ambicija da se ukljucuje u gibanja s onu stranu granice Carstva.
Stoga se €ini da je romantizam, kao zapadnoevropski knjiZevno-kul-
turni pokret, ovdje ostao bez odjeka i na neki nacin zaobisao bosnjacki
knjiZzevni, kulturni i uopée drustveni ambijent. 1z tog perioda tek bi
se Gradascevic¢ev pokret za autonomiju Bosne u nekim elementima
mogao naporediti s romanti¢arskim nacionalno-preporoditeljskim 1
oslobodilackim aktivnostima drugih juZnoslavenskih naroda.

Tek Sezdesetih godina 19. stoljeca, s vladavinom Topal Osman-pase i
reformama koje su uslijedile, i medu Bo3njacima se javljaju prve na-
znake narodnog preporoda. Otvaranje Stamparije, pokretanje, 1866.
godine, Bosanskog vjestnika, prvog lista na bosanskom jeziku Stam-
panog (irilicom, prvi tekstovi Saliha HadZzihuseinovi¢ca Muvekita
objavljeni na bosanskom jeziku, medu kojima su i Narodne pjesme
bosanskijeh Muslimana, za ovaj narod predstavljalo je nagovjestaj raz-
doblja budenja 1 ,,prvo prodiranje savremenih kulturnih i prosvjetnih
tekovina i knjizevnih ideja sa zapada u njihov knjizevni Zivot, mada
joS uvijek posredstvom i u prelomu carigradskog civilizacionog kruga,
takoder prethodno reformiranog u pravcu zapada™ (Rizvié, 1985: 58).

1 Sintagma islamizirani slavenski etnos, odnosno islamizirani Slaveni preuzeta je od Muh-
sina Rizvica (Rizvié, 1994: 9), iako se znanstveni pristupi u vezi s ovim pitanjem medu-
sobno razlikuju, zbog vece ili manje ideoloske uvjetovanosti i ograni¢enosti istrazivackih
pristupa cijelom fenomenu, iako je mnogo kontroverzi, rasprava, pa i sukoba ovim po-
vodom. O tome govori, primjerice, i Mustafa Imamovié, koji primjecuje kako historijska
nauka ni do danas nije uspjela ovaj proces sustavno razjasniti: ,Njemu se pristupa, sli¢no
kao fenomenu Crkve bosanske i bosanskih krstjana, sa puno emocija i strasti, ali i sa bro-
jnim predrasudama, sve do otvorenog krivotvorenja prirode i karaktera etnicke i vjerske
strukture Bosne prije i u toku procesa Sirenja islama.” (Imamovi¢, 1997: 138) S tim u
vezi, treba imati na umu kako se vecina istrazivaca — pa ¢ak i onih zapadne provenijenci-
je — slaze da je Sirenje islama na ovim prostorima ipak bilo nenasilan proces: “Masovni
prelazak bosanskohercegovackih Slavena na islam poceo je krajem 15. stolje¢a, nakon §to
su Osmanlije kona¢no osvojile zemlju 1463. godine. (...) S nase tacke glediSta narocito se
moramo pridrzavati dviju ¢injenica koje su za razumijevanje islama u Bosni i Hercegovini
od temeljnog znacaja: a) Bosna nikad nije bila kr§¢anska zemlja u pravom smislu rijeci; b)
primanje islama nije bio nikakav nasilan niti spontan dogadaj. (istakao I. R.) Primanje
islama pripremano je nizom dalekoseznih historijskih i psiholoskih okolnosti, pa je zbog
toga bilo neizbjezno.” (Braun, 2009: 10)

U tom periodu znacajna je i pojava prvog novinara u Bosnjaka Mehme-
da Sakira Kurtéehaji¢a (1844—1872), prve lastavice koja je navijestila
dusevni preporod u Bosni i Hercegovini, kako Kurtéehajicevu pojavu
komentira Safvet-beg BasSagi¢. On 1868. godine pocinje objavljivati
Sarajevski cvjetnik, ili PulSeni saraj, koji je Stampan sve do njegove
prerane smrti 1872. godine, uporedo na bosanskom jeziku, ¢irilicom,
i na turskom jeziku, arebicom, §to ,,govori o prodoru narodnjackih
shvatanja i postupaka u informativno tkivo ovog prvog bosnjackog
lista u Bosni, $to je bilo sukladno povijesnoj i folklornoj djelatnosti
Saliha HadZihuseinoviéa Muvekita u sluzbenom ‘Bosanskom vjest-
niku’* (Rizvi¢, 1994: 21). Ovo Kurtcehaji¢evo racionalisti¢ko-prepo-
roditeljsko okretanje bosanskom, narodnom, jeziku i pokuSaj njegova
kanoniziranja u javnom, medijskom prostoru, neodoljivo se namece
kao materijal za usporedbu sa srpsko-hrvatskim nacionalno-preporo-
diteljskim aktivnostima iz vremena romantizma.

Mehmed-beg Kapetanovi¢ Ljubusak u kontekstu
romantizma

Zvanicni prodor elemenata romantizma u bosnjacku knjiZzevnost desit
¢e se tek osamdesetih godina 19. stolje¢a, nakon austrougarske oku-
pacije i perioda tzv. gluhog doba u knjizevnom stvaranju Bosnjaka.
Oznacit ¢e to pojava Mehmed-bega Kapetanovica LjubuSaka i, pogo-
tovo, njegovo Narodno blago, objavljeno 1887. godine, kao prva zbirka
bosnjackih narodnih umotvorina koju je objavio jedan BoSnjak. Bilo
je to, uyjedno, i prvo znacajnije referiranje na bosSnjacku knjizevnu tra-
diciju stvaranu bosanskim jezikom nakon cetverostoljetne vladavine
Osmanlija, kao jasan podsticaj stvaralaStvu na maternjem jeziku, Sto
je predstavljalo vaZan trend romantizma, osobito na juZnoslavenskom
prostoru.

Osim rada na polju folkloristike, najviSe izrazenog kroz Narodno
blago, 1 jubuSakov romanticarski background moze se prepoznati i
u njegovim nacionalno-preporoditeljskim stavovima i aktivnostima:
»Knjizevna koncepcija o slavenskom etni¢ko-tradicionalnom porije-
klu bosanskih Muslimana, sa konkretnom idejom o njihovoj bogumil-
skoj izvornosti, 1 uz strogo razluc¢ivanje od Osmanlija, koju ¢e posebno
zastupati Basagi¢ u svojoj poeziji i historijskim i kulturnohistorijskim
spisima, prvi put je izrazena u ovoj knjizi.”“ (Rizvi¢, 1985: 134) Za-
snovavsi svoju aktivnost na prosvijetiteljsko-racionalistickom promo-

viranju evropskih kulturno-civilizacijskih vrijednosti u godinama na-
kon okupacije, Ljubusak je radio na odvajanju od osmanskih utjecaja i
afirmiranju slavenskog etni¢kog porijekla Bosnjaka, kao i vrijednosti
koje su ih povezivale s ostalim juZnoslavenskim narodima. Tako je
Ljubusak, po rije¢ima M. Rizvica — iako postoje i drugacija misljenja?
— svoje centralno 1 najvaznije djelo, Narodno blago, po€eo priprema-
ti pod utjecajem Vuka Vrcevica, austrijskog vicekonzula i poznatog
folkloriste, s kojim je drugovao za vrijeme svoga sluzbovanja u Tre-
binju sredinom sedamdesetih godina, te koji ga je, iduci tom linijom
narodne poslovicnosti, ,,uputio i na originalna djela srodna sa ovom
oblasti narodnog izri¢aja, na Gunduli¢a i na Gorski vijenac, koja su
zajedno Citali, a te rane knjiZevne simpatije i uspomene, osobito prema
Osmanu 1 Gorskom vijencu, ostace jedinstveno i Cisto da zraCe bez na-
cionalisti¢ke primisli iz Kapetanovicevih docnijih spisa i u vremenima
kada je njegovo bosansko-muslimansko osje¢anje prelazilo u odbranu
od srpskog i hrvatskog nacionalizma® (Rizvi¢, 1990: 49). Osim toga, u
predgovoru Narodnog blaga on navodi kako je na pocetku aktivnosti
u vezi s prikupljanjem grade za svoj zbornik zamolio ,,mnoge prijatelje
i Cestite rodoljube po svoj Bosni, Hercegovini i susjednim krajevima
naSe domovine™ da mu u tom poslu ,,priskoce u pomoc¢*, te da su mu
»zaista bez razlike vjere svi‘’ u tome i pomogli, spominju¢i imena
Mehmed-efendije Sari¢a iz Stoca i Skender-bega Kulenoviéa iz Pe-
trovca, ali i pokojnog fra Martina Ljubica, bivSeg biskupovog tajnika
iz Mostara (LjubuSak, 1988: 38). Tako se medu 52 imena saradnika
koji su slali gradu za Narodno blago, a koje on navodi na kraju zbirke,
nalaze i imena Cetrnaest Srba i Hrvata (Ljubusak, 1988: 524-525).

Saradnja s neboSnjacima u okviru aktivnosti na sakupljanju grade za
Narodno blago, uvrStavanje izreka nebosnjackih pisaca u zbornik,
referiranje, u viSe svojih djela, na Njegosa, Gunduli¢a, MaZuranica,
Preradoviéa i Citav niz hrvatskih i srpskih pisaca, ,,svjedocili su o vjer-
sko-narodnoj toleranciji i, jo$ viSe, o Kapetanovic¢evu preovladivanju
duha vjerske podvojenosti i Sirokom bratstvenicko-sunarodnickom

2 Vidjeti tekst Muniba Maglajli¢a pod naslovom KnjiZevna djelatnost Mehmed-bega Ka-
petanovica LjubuSaka (predgovor izdanju Narodnog blaga koje je sarajevska ,,Svjetlost®
objavila 1988. godine), u kojem on iznosi argument za tezu da se u literaturi ,,precjenjivao
Vréevicev znacaj za razvijanje knjizevnih interesovanja kod Ljubusaka, a posredno i za

nastanak zbirke Narodno blago™ (Nav. djelo, str. 16).
3 Istakao I. R.

odnosu prema naprednom i avangardnom suvremenom historijskom i
knjizevnom trenutku®, kako primjecuje Muhsin Rizvi¢ (1994: 172—-173).
Ovakav Ljubusakov stav tolerancije i Zelje za knjiZevno-kulturnom sa-
radnjom — kao svojevrsna bosnjacka inacica ideje o panslavenskom
zajedniStvu juZnoslavenskih naroda — nije ostao bez pozitivnog odjeka
kod kulturnih poslenika na srpskoj i hrvatskoj strani. U tom duhu je,
primjerice, pismo odobravanja i podrske koje je Mehmed-begu Kape-
tanovicu Ljubusaku povodom Narodnog blaga uputio fra Grga Martic:
»Ivoja je odluka krasna i za buduénost veleznamenita, ter ti se radujem
i Cestitam poduzetak zZele¢i da s njime uspjesi§ i podignes§ knjiZzevni
barjak prvi medu svojom po vjeri bra¢om a po krvi naSom da uzmu
pravac i upute se u tome radu onom stazom koja je prava i koja ¢e jim
buduénost prosvjete odrzati.” (Rizvié, 1994: 171)

Na osnovu svega iznesenog moze se zakljuciti kako je bosnjacka
usmena tradicija tek s pojavom Mehmed-bega Kapetanoviéa Ljubu-
Saka i njegova Narodnog blaga, u nekoj fazi zakasnjelog romantiz-
ma, doZivjela izvjesnu kanonizaciju te joj je priznata autenti¢nost i
autohtono etnicko porijeklo. Takoder, upravo (i ponajvise) zahvaljujuéi
usmenoknjizevnoj tradiciji — uz sva osporavanja, koja i do danas traju
— zapoceo je kod ostalih juZnoslavenskih naroda, bar u naznakama,
mukotrpan proces prihvatanja BoSnjaka kao brace zajednickog etnic-
kog porijekla.

BoSnjac¢ka usmenoknjizevna tradicija i juZnoslavenski folklorni
romantizam u osmanskom periodu

Proces znacajnijeg etabliranja boSnjacke usmenoknjiZzevne tradicije
u okvirima juznoslavenskih kulturno-knjizevnih kretanja svakako je
zapocet pojavom Mehmed-bega Kapetanovi¢a Ljubusaka, a snazno
je podrzan i nastavljen knjizevnim djelovanjem bosnjackih pisaca au-
strougarskog perioda. Ipak, pogresno bi bilo zakljuciti kako se udio
bosnjacke tradicije u korpusu djela usmene knjiZzevnosti juznoslaven-
skih naroda moze pratiti tek od kraja 19. stolje¢a i pojave Ljubusaka.
Zapravo, boSnjacka tradicija neizostavan je dio usmenoknjizevnih kre-
tanja na juznoslavenskom prostoru od samih pocetaka njenog bilje-
Zenja i istrazivanja, unato¢ objektivnoj ¢injenici duhovne i kulturne
izoliranosti BoSnjaka kao islamiziranog slavenskog etnosa od zapad-
noevropskog — u osnovi kr§¢anskog — kulturnog prostora tokom vise
stolje¢a osmanske uprave u Bosni.

Potvrdu za navedenu tezu mozemo pronaci ve¢ u prvoj polovini 18.
stoljeCa, u Erlangenskom rukopisu, koji predstavlja prvi zbornik
usmene narodne poezije s juznoslavenskog prostora, u ¢ijoj se gra-
di nalaze i desetine pjesama ocito nastalih u bosanskohercegovackoj,
odnosno bosnjackoj sredini. Kasnije, u okvirima kulturnih kretanja
tokom razdoblja romantizma, djelovanje najznacajnijih kulturnih li¢-
nosti juznoslavenskog prostora neodvojivo je od boSnjacke usmeno-
knjiZevne tradicije i gotovo nezamislivo bez njenog kulturno-knjizev-
nog potencijala. Utemeljenost ove teze moze potvrditi ve¢ i povrSan
uvid u knjiZevno i kulturno djelovanje najznacajnijih predstavnika
juznoslavenskog romantizma: Vuka Stefanovi¢a Karadzica, Jerneja
Kopitara, Ljudevita Gaja i pripadnika ilirskog pokreta (medu kojima
su se narocito isticali: Ivan Frano Juki¢, fra Grga Marti¢, Matija Ma-
zurani¢ i drugi).

Posebno je to evidentno na primjeru Vuka Stefanoviéa Karadzica, po
misljenju mnogih, najznacajnijeg predstavnika romantizma na cjelo-
kupnom juznoslavenskom prostoru. Naime, Karadzi¢evo djelovanje
na polju folkloristike — zahvaljuju¢i kojem je stekao ime i ugled — od
samih njegovih pocetaka nemoguce je odvojiti od Bosne i Hercegovi-
ne, te utjecaja njenog (i) kulturnog prostora. Uocljivo je to iz nekoliko
biografskih fakata.

Prvo, on je odrastao na samoj granici s danaSnjom Bosnom (iako je,
istini za volju, njegov rodni Trsi¢ kod Loznice, s cjelokupnim Jadrom i
Radevinom, u to doba pripadao Bosanskom pasaluku). KaradZica i po-
rodi¢no porijeklo vezuje za Bosnu, odnosno Hercegovinu, s obzirom
na ¢injenicu da je njegov djed Joksim onamo doselio s isto¢nih obrona-
ka Durmitora, iz oblasti koja je tada bila Hercegovina pod osmanskom
upravom, zbog ¢ega je i on sam durmitorski kraj nazivao Hercego-
vinom, tako da je ,,Hercegovinom i Bosnom, od najranijih dana, bio
omeden Vukov zavi¢ajni duhovni vidokrug® (Rizvié, 1989: 8-9).

Drugo, iako nije imao priliku putovati Bosnom, najreprezentativniji
dio usmene tradicije KaradZi¢ je uspio zabiljeZiti zahvaljujuéi kazi-
vacima iz Bosne i Hercegovine. Njegova dva najbolja pjevaca, TeSan
Podrugovi¢ i1 Filip Visnjié, od kojih je zabiljezio gotovo 11.000 sti-
hova, bili su porijeklom iz Hercegovine, odnosno Bosne. Nadalje,
u predgovoru svojoj Pjesnarici, objaSnjavajuéi znacenje oznake T*
pored nekih pjesama iz prve knjige lajpciSskog izdanja, 1824. godi-
ne, Karadzi¢ svjedoCi i o izvoriStima zabiljezene usmene tradicije:

»Koje su Zenske pjesme naznacene sa (T*), one sam slusao i prepi-
sivao u Kragujevcu od neki (Tursko-) Ciganski devojaka iz Saraje-
va, kao §to i pjevaju Srpkinje Turskoga zakona u Sarajevu.” (prema
Rizvié, 1989:51) U prvom dijelu Pjesnarice, naprimjer, gdje navodi
ljubavne i razliCite Zenske pjesme koje se ne mogu uz gusle pjevati,
uz pjesmu pod brojem 80, Bajraktar djevojka, Karadzi¢ napominje:
,Ova je pjesna Serbal’a Muhamedanskoga zakona (Bosn’aka)* (Ri-
zvié, 1989: 18-19), a za pjesmu pod brojem 100, Na sramotu Begi
i Mus-agi, kaze da su je ,,spjevale u Zvorniku Serbkin’e Muhame-
danskoga zakona™ (Rizvi¢, 1989: 19). I u drugom dijelu Pjesnarice,
gdje navodi pjesne muzeske, koje se uz gusle pjevaju, uz tekstove: O
udatbi Hajkune Sestre Bega L'uboviéa te Zalostna pjesna plemenite
Asan-aginice, Karadzi¢ je oznacio da potje€u od ,,Serbal’a Muhame-
danskoga zakona* (Rizvi¢, 1989: 19).

Govoreéi o juznoslavenskoj usmenoj epici, Karadzi¢ navodi da se
Jjunacke pjesme ,,danas najzivlje i najvise pjevaju po Bosni i po Erce-
govini (istakao I. R.) i po Crnoj Gori i po juznim brdovitim krajevi-
ma Srbije”, te po starini i brojnosti izdvaja uskocko-krajiske pjesme
iz Bosne i Hercegovine, isticuci pritom, kako primjeéuje M. Rizvic,
njihovu medusobno suprotnu agonalnu poziciju: ,,Pjesama junacki
danas ima najvise iz Sesnaestog i sedamnaestog vijeka od primorski
junaka i uskoka, koji su pribjegavali iz Bosne i iz Ercegovine u pri-
morje pod Mletacku zastitu, i odande Cetovali (kao ajduci) i branili
Mietacku krajinu od Turaka (kao $to su u knjizi pjesme 7-15). Ova-
kve pjesme pjevaju i Srbi Turskog zakona po Bosni, samo $to oni
ponajvise pjevaju, da su njiovi nadjacavali i riS¢anske Zene i devojke
robili 1 premamljivali.“ (Rizvié, 1989: 50)

Treée, sami poceci Vukovog bavljenja folkloristikom vezani su upravo
za Hasanaginicu, $to ¢e re¢i — za boSnjacku usmenu tradiciju! Nai-
me, poznato je kako je Vuk Karadzi¢ svoj ozbiljniji rad na sakupljanju
usmene tradicije zapoceo na nagovor Jerneja Kopitara, koji je i sam bio
zaintrigiran Hasanaginicom, zbog ¢ega je na sve strane pisao da mu
posalju narodnih pjesama, te u jednom pismu ,,pita Lukijana Musickog
kakav je to stid koji prije¢i Hasanaginicu da obide ranjenog muza, dok
ga mati i sestra obilaze™ (Rizvié, 1989: 15). Na tragu tog zanimanja
on od Karadzi¢a trazi da zapisuje narodne pjesme i rijeci za Rjecnik
te da piSe Gramatiku, o cemu svjedoc€i i sam Vuk: ,,Nagovarajuéi me
na prvo — ispovijedao je Vuk kasnije — donosio mi je ne samo Kacic¢ev
Razgovor ugodni naroda Slovinskoga nego i Fortisovo putovanje po

355



Bo3njacka usmenoknjizevna tradicija u razvojnim tokovima juznoslavenskog ... Ibnel Ramic

Dalmaciji, i Erderovo Stimme der Vdlker, gdje je bila nastampana
pjesma o plemenitoj Asan-aginici...* (Rizvi¢, 1989: 16)

Cetvrto, KaradZiéevo poznanstvo s velikim Goetheom, koje se navodi
kao argument za dokazivanje njegova priznatog statusa u evropskim
kulturnim i folkloristickim krugovima, zapravo je zasnovano, i sve
vrijeme u dobroj mjeri odrZavano, na Hasanaginici! Kada je Karadzi¢,
na nagovor Kopitara, 1814. godine Goetheu poslao primjerak Pjesna-
rice, U svojoj posveti velikom pjesniku on se referirao upravo na Ha-
sanaginicu: ,Najve¢em Nijemcu Salje, pored originala tuZne pjesme
o plemenitoj Zeni junaka Hasan-age, i prvu zbirku srpskih narodnih
pjesama, jedan Sloven.”> (Rizvié, 1989: 22) Nakon posjete ucinjene
Goetheu 1823. godine, piSe M. Rizvi¢, Karadzi¢ je velikom pjesni-
ku poslao svezanj srpskih narodnih pjesama, s popratnim pismom u
kojem izrazava nadu da ¢e ih on prevesti na njemacki jezik, opet se
pozivaju¢i na Hasanaginicu: ,,Da 1i bih mogao da budem tako sreé¢an
da Vasa Ekselencija oplemeni ovu nesavrsenu i jo§ neoplemenjenu kitu
cvecéa koja bi nasla mesto u vaSem vrtu i tako vasim milostivim su-
delovanjem ime nase nacije postalo poznatije u svetu, kao onda kad
sam, zbog savrSenstva plemenite gospode Hasanaginice, mogao da
se radujem ispunjenju takve patriotske Zelje.“® (Rizvi¢, 1989: 24)

I sam Goethe o Vuku Karadzi¢u govori ne uspijevajuéi njegovo ime
i djelo asocijativno odvojiti od Hasanaginice. Naime, prisjecajuci se
Pjesnarice, desetak godina nakon $to mu ju je Karadzi¢ poslao — tac-
nije, u svome ¢lanku Srpske pjesme objavljenom 1825. godine, u Caso-
pisu Uber Kunst und Altertum — on isti¢e zasluge Vuka KaradZiéa na
sakupljanju i Sirenju predstava o narodnoj poeziji, kao ¢ovjeka koji je
,vaspitan na medi Bosne i Srbije, (...) rano upoznao svoj maternji jezik
(...) 1 zavoleo narodnu poeziju na tom jeziku®, te kaze: ,,On je najozbilj-
nije shvatio celu stvar i izdao 1814. u Becu jednu srpsku gramatiku i
u isto vreme srpske narodne pesme, njih stotinu na broju. Dobio sam
ih odmah potom s nema&kim prevodom, a i ona ‘Zalosna pjesanca’
sada je tu u originalu..”” (Rizvi¢, 1989: 25)

4 Istakao I. R.
5 Istakao I. R.
6 Istakao I. R.
7 Istakao I. R.

Velikani evropskog romantizma o bosSnjackoj
usmenoknjizevnoj tradiciji

O mjestu, dalekoseznom znacaju, snazi i potencijalu Hasanaginice te
bosnjacke usmene tradicije generalno u tokovima juznoslavenskog fol-
klornog romantizma moguce je pronaci jos €itav niz svjedoCanstava.

O Hasanaginici, primjerice, veliki Goethe govori i kada se — nakon
pedeset godina — prisjeéa njenog prevodenja: ,,Ima ve¢ pedeset godina
kako sam preveo ‘Zalosnu pjesancu plemenite Asan-aginice’, koja se
nalazi u putopisu opata Fortisa, a odatle je preneta u ‘Beleske o Morla-
cima’ grofice Rosenberg. Preveo sam je, prema francuskom prevodu,
koji je bio tamo priloZen, naslu¢ujuci ritam i pazeéi na red reci origi-
nala.“ (Rizvi¢, 1989: 25) U jednom drugom clanku, koji je dovrSen
1824. ali je ostao u rukopisu, Goethe takoder svjedoci: ,,Meni pak koji
sam davno prepevao ‘Zalosnu pjesancu plemenite Asan-aginice’ i za
tu lepu pesmu kod mnogih probudio interesovanje, svakako je stalo
do toga da usrdnije preporucim jedan jezik koji nam je sad postao pri-
stupacan preko gramatike, re¢nika i tolikih uzornih pesama. (Rizvi¢,
1989: 24)

Osim Cestog referiranja na Hasanaginicu u kontekstu usmenoknji-
Zevne tradicije juznoslavenskih naroda, Goethe svjedoci i o posto-
janju narodne poezije bosanskih muslimana, koje on, ocito, izdvaja
kao zasebnu etno-konfesionalnu grupu unutar juznoslavenske zajed-
nice naroda, a koje (poput Karadzica) zajednicki imenuje Srbima,
distingvirajuéi pritom one koji su grcke, latinske ili muhamedanske
vjeroispovijesti. To se moze iscitati iz jednog njegovog rukopisa na-
stalog 1824. godine, u kojem pise: ,.,Vec¢ina Srba (onih koji srpski go-
vore) jesu, kao Sto je poznato, hriS¢ani, delom grcke (pravoslavne)
delom latinske (katolicke) veroispovesti; jedan deo je muhamedan-
ske vere. Suprotnosti izmedu hri§¢ana i Turaka izbijaju neprikriveno
i u junackim pesmama: nevernik biva pobeden i stoji u senci, lepa
Turkinja potajno je naklonjena hri$¢aninu, bezi s njim i prekrStava
se. Kazu, medutim, da Srbi muhamedanci pevaju Cesto iste pesme i
onda se izmenjuju uloge pobednika i pobedenog.” (Rizvi¢, 1989: 26)
Navedeni citat svjedo¢i ne samo o postojanju BoSnjaka kao zasebne
etno-konfesionalne grupe te o njihovoj zasebnoj usmenoknjizevnoj
tradiciji nego i1 o interferenciji razlicitih usmenih tradicija na ovom
prostoru, kao i o postojanju juzZnoslavenske usmenoknjizevne interli-
terarne zajednice.

